
APKLAUSA

Afrikatas žemaitiu kalbuo

Afrikata (luotīnėškā  affrico  „trėno“)  –  garsos  atsėrondons  ėš  spruogstamūju  ė  pūtamūju
prībalsiu taront vėino karto, pvz., c, č, dz, dž, pf, kh, kch, th. Žemaitiu kalbuo pasėtaika c, č, dz, dž.

Tėkslos

Žemaitē  skėrtingā  saka  kaikatrus  garsus.  Šėts  klausimīns  ī  šmuots  klausėmū  didiesnė
klausimīna. Tėkslos paveizietė, kuokė dabā ī situacėjė ė kāp rēktom sprėnstė rašība bėndrūs darbūs. 

Apklausuos dalīvē

Kvėitėms atlėktė apklausa bova paskelbts socēliniūs tinklūs Facebook ė Mastodon. Aktīviausē
dalīvava ėš žemaitėškā rašontiu grupiu. Tuoks ė bova tėkslos, ka apklausiamė̄jė būtom suinteresoutė
žemaitėškas kalbuos ėšlėkėmo, anuos ateitėm ė rašība.

Rezoltatā

Apklausa troka 10 dėinū 2023 metu balondė mienesi, atsakė 111 prietelis. Atsakīmā ėš šalėpās
ēsontiu vėituoviu ožrašītė pri vėinuos, pvz., Telšē ė Rainē, Vėišvėinu prirašītė pri Telšiū.

Ka apklausa bova atlėiktama žemaitėškuo audituorėjuo, katra raša arba skaita žemaitėškā, ta ėr
respondentā 99% atsakė esontis žemaitē, tik vėins respondents nuruodė esons ne žemaitio.



I  bėndra  klausėma api  raštingoma ė  kalbuos
muokiejīma  tik  5  prietelē  atsakė  namuokontis
žemaitėškā.

A ruokounatėis žemaitėškā?

Daugiausē  namuokontiu  rondas  Žemaitėjės
periferėjuo,  kor  žemaitiu  kalba mažiau nauduojama.
Dā rēktom patiemītė, ka apklausuos dalīvē daugiausē
atējė  ėš  „Žemaitėškas  rašliavuos“  gropės,  kor
daugiausē raša dounininkā.

A rašuot žemaitėškā?

Labiausē  rašontis  cėntros  ī  Mažeikē,  tuoliaus  Skouds,  Telšē,  Plungė,  Kretinga,  Seda.  Ėš
mažiau atsakiusiu miestieliu ė suodu kāp rašontis pasirinka Īlakē, Palonga, Varnē, Gargždā, Salontā,
Tauragie, Barstītē, Platelē.  

Daugis rašontiū īr ėš dounininku tarmies pluota ė Varniū. Induomiesnis komentars šėlalėškė,
ka jau sava tarmies nabmuok, ta muokuos bėndrėnės žemaitiu kalbuos.



Patė sudietingiausis  klausimīna šmuots bova dāktavardiu galūnies.  Jė baafrikatiniu galūniu
taislios1 atruoda  stabiliesnė,  ta  vėituos,  kor  turietom  kaitaliuotėis  so  č,dž atruodė  vėituom  labā
apgriovos ė navėinuoda. Žemaitē tor ketoris taislius kāp elgas so afrikatuoms galūnies (veizieket
braižini)2:

• artiausē lietuviu vėsor prīš ožpakalinius balsius keit i č,dž. Tāp pat keit ė vns., kilm.l. ė dgs.,
vard.l., pvz., jaučė-jaučē, medžė-medžē. Braižinie pažīmietė #1. Dā vadėn žemaitėšku afrikatu
tipo.

• vadėnamė̄jė  vėdorė  žemaitē  vns.,  kilm.l.  ė
dgs., vard.l. afrikatu nator ė saka  jautė-jautē,
medė-medē. Braižinie pažīmietė #2.

• dā  XX  om.  vidurie  bova  žemaitiu  dzūkā,
katrėi  vėituo afrikatu turiejė  c,dz. Dabā šėta
īpatībė jau īr ėšninkos. Braižinie pažīmietė #3.

• be afrikatu ī vadėnamė̄jė pajūrė žemaitē. Anėi
vėsūs linksniūs tor t,d. Braižinie pažīmietė #4.

Klausimīns sodarīts bova tāp, ka pradiuo vagol
dgs.,  gal.l.  nuoriejuos  atskėrtė  pajūrė  žemaitius  nu
lėkusiu.

Kon? dgs., gal.l.

Atsakusiūju  daugiau  bova  ėš  šiaurės
vakarėnės posės, ta ~72% atsėlėipė kāp pajūrė žemaitē. Ka jau apklausa bova ne tik šnekamuosės
kalbuos, ale ė rašuomuosės, ta tas galiejė ītakuotė atsakīmus ėrgė ė pajūrė žemaitiu rītėnė lėnėjė
pasislinka rītiau. Respondėntu atsėrada net Telšiūs, Mažeikiūs, Loukie, Varniūs, katrėi naturiejė šėtam
linksnie afrikatu. 

Vėinetėnē  atvejē  pasėtaikė  ė  so  maišītuoms  galūniems,  kas  ruoda  taislė  apgriovėma arba
kliauza atsakiniejont.

1 lt. sistema

2 sodarīts vagol propesuorė J.Pabriežas monograpėjė „Žemaičių kalba ir rašyba“ 66 p. ė „Lietuvių kalbos tarmių 

chrestomatiją“ 270 p.



Ka  žemaitiu  dzūku  tarmie  jau  ėšninkos,  ta
sekontis klausėms bova atskėrtė vėdorė žemaitius nu
rītū.  Karto  turiejau  itarėma,  ka  Telšiūs  īr  īpatībė,
katruos naradau truopnē aprašītas, t.ī vns., kilm.l. tor
galūnė  -iaus,  pvz.,  peiliaus,  jaučiaus,  ta  tas  bova
itraukts pri atsakīma varijantu.

Kuo? vns., kilm.l.

Tāp  sožėnuom,  ka  vėdorė  žemaitēs  savėm
laika api 17%. Lėkėn rītū.

Karto bova patvirtinta, ka Telšiū, Žarienu pusie egzėstoun
īpatībė  vns.,  kilm.l.  so  galūnė  -iaus.  Dalėnā  tas  pasėtaikė  ė
Mažeikiu, Kuršienu, Veiviržienu pusie.



Sėikdams  tėksloma  bova  ėškelts  kāp
kontrolinis  klausėms veiksmažuodė būt.č.,  vns.,  I  a.
afrikatā patikrintė ė karto nuoriedams patikrintė fakta,
ka tas ī platiau paplėtėn.

būtāsis čiesos, vns., 1 a.

Pruocėnts gavuos paviedos3,  tačiau patvirtintė
fakta, ka tas ī platiau paplėtėn – nagal. Rasintās turiejė
būtė parinkts es.č., vns., III a., pvz., keit, aud.

3 lt. panašus



Pri afrikatu tėkrėnėma priskīriau ė tariamuosės
nūsakas.  Šiou  atvejo  karto  bova  tėkrėnama
konstrukcėjė  -iuo,  vėituo  kāp  ė  lietovėškas  -iau.
Atsakīmā nustebėna.

tariamuojė nūsaka, 1 a.

Jė  veizietė  vagol  afrikatas  nabovėma  (ale
pajūrė  žemaitē)  būtiuo+būtiau,  ta  gavuos  tik  56%.
Daug mažiau nē kėtor pajūrė žemaitiu ~70%.

Jė veizietė vagol duomėnama konstrukcėjė, ta
būtiuo+būčiuo sodara tik 52%.

Darītiuo ėšvada, ka konstrukcėjė būčiau griaun
pajūrė  žemaitiu  afrikatu  taislio.  Rasintās  ana  bova
vėdorė  ė  rītū  žemaitiu  kalbuo,  bet  atvejē  Mažeikiūs,  Telšiūs,  Varniūs  so  būčiuo ruoda,  ka
konstrukcėjė so -iuo ī pėlnā prijimtėna visīms žemaitems.



Esminis  klausėms sėikont  bėndra rašuomuojė
darba  bova  api  pasirinkėma.  33%  respondėntu
nanuoriejė  ėšrēkštė  sava  nūmuonės  tou  rēkalo,  bet
lėkėn smarkē nustebėna.

Kāp geriausē rašītė?

Net 38%4 atsakiusiu bova linkės isivestė naujė
ruodbalsė5,  kāp pavīzdi  ť,ď  (t,d  so paukštokās).  Prīš
metus bovau parėngės pruojekta „Bėndrėnė žemaiťiu
kalbuos  rašība“6,  ale  palaikīma  solaukiau  nuognē
maža, vuo sekieju, katrėi pruobītom tāp rašītė nabova
ni vėina. Tudie monėm tuoks pasirinkėms pribluoškė. 

4 Pruocėntā skaitliounamė nu atsakiusiūju, vz., dijagrama
5 lt. raidę
6 https://www.academia.edu/71563924/B%C4%97ndr%C4%97n%C4%97s_%C5%BEemai%C5%A5iu_ra  

%C5%A1%C4%ABbas_pruojekts 

isivestė naujės ruodbalsės (lėteras, raidės), ka 
tėktom visīms. Pvz., ť,ď: svetē, bet sveťiū - kuožnos 
skaitītom palē sava tarmė
vėsor t,d (nie kaitaliuojėma so č,dž), nes če dėdelis 
skėrtoms nu lietuviu kalbuos
rašītė kāp daugis (lt. dauguma) rašontiū raša pri tuo 
bėndra darba
kaitaliuotė so č,dž, nes tāp daugis žemaitiu tar

https://www.academia.edu/71563924/B%C4%97ndr%C4%97n%C4%97s_%C5%BEemai%C5%A5iu_ra%C5%A1%C4%ABbas_pruojekts
https://www.academia.edu/71563924/B%C4%97ndr%C4%97n%C4%97s_%C5%BEemai%C5%A5iu_ra%C5%A1%C4%ABbas_pruojekts


Ontruo  vėituo  lėka  pajūrė  žemaitiu  pasirinkėms  so  24%.  Žėnont,  ka  pajūrė  žemaitēs
pasižīmiejė par 70%, ta tik kas trets pasėsakė ož sava īpatībės primetėma vėsīms. Kaitaliuotė so č,dž
pasėsakė 15%, ka ėš 28%, tik kas ontros pasėlėka pri sava. 

Dėdelis šmuots atsakiusiu 23% pasėsakė ož daugiausē nauduojama konstrukcėjė.
Ta  nuors  38% pasėsaka  isivestė  naujė  ruodbalsė,  bet  daugiausē  nauduojamā  „vėsor  t,d“

pridiejos ož daugoma pasėsakiusiu balsus, gaunas 47%, kas ī bavēk posė. 



Bėndras ėšvadas

• Atsakuovā daugiausē bova ėš šiaurės Žemaitėjės, kor žemaitiu kalba dā platē nauduojama.
• Žemaitėškā raša (raštingoms) 58% asabū, katruos iduomaujas žemaitiu kalba ė linkėn skaitītė

žemaitėška rašliava.
• Daugis rašontiū īr ėš dounininku tarmies pluota.
• Tarp atsakiusiūju ~72% pajūrė žemaitē, ~17% vėdorė žemaitē ė ~11% rītū žemaitē. Tuokė

propuorcėjė gal būtė ė dabartinie žemaitėškuo literatūruo.
• Patvirtinta Telšiū īpatībė vns., kilm.l. so galūnė -iaus.
• Konstrukcėjė būčiau griaun pajūrė žemaitiu afrikatu taislio.
• Nuors 38% pasėsaka bėndram darbou isivestė naujės ruodbalsės, bet daugiausē nauduojamā

„vėsor t,d“ pridiejos ož daugoma pasėsakiusiu balsus, gaunas 47%, kas ī bavēk posė. 


